
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

O‘ZBEKISTONDA ZARGARLIK XIZMATLARI 
BOZORINI RIVOJLANTIRISH YO‘LLARI

Azizova Roxila Baxodir qizi
Namangan davlat texnika universiteti tadqiqotchisi 

Annotatsiya. Ushbu maqolada O‘zbekistonda zargarlik xizmatlari bozorini rivojlantirish omillari hamda marketing va 
servis mexanizmlarini takomillashtirish yo‘llari tahlil qilingan. Tadqiqot jarayonida zargarlik xizmatlari bozorining tarkibiy 
tuzilmasi, xizmatlar ko‘rsatish shakllari va hududiy rivojlanish xususiyatlari o‘rganildi. Maqolada zargarlik xizmatlarini 
rivojlantirishning mualliflik to‘rt bosqichli mexanizmi taklif etilib, uning ishlab chiqarish, savdo, logistika va raqamli 
platformalar orqali xizmatlar ko‘rsatish jarayonlarini yagona tizimda uyg‘unlashtirishdagi roli yoritib berildi.

Kalit so‘zlar: zargarlik xizmatlari bozori, xizmatlar marketingi, servis infratuzilmasi, raqamli platformalar, marketing 
strategiyasi, zargarlik sanoati, xizmatlar sohasi.
Abstract. This article analyzes the factors influencing the development of the jewelry services market in Uzbekistan, as 
well as ways to improve marketing and service mechanisms. The study examines the structural composition of the jewelry 
services market, forms of service provision, and features of regional development. The article proposes an author’s four-
stage mechanism for the development of jewelry services and highlights its role in integrating production, trade, logistics, 
and service delivery through digital platforms into a unified system.

Keywords: jewelry services market, services marketing, service infrastructure, digital platforms, marketing strategy, 
jewelry industry, service sector.
Аннотация. В данной статье проанализированы факторы развития рынка ювелирных услуг в Узбекистане, а также 
пути совершенствования маркетинговых и сервисных механизмов. В ходе исследования изучены структурное 
строение рынка ювелирных услуг, формы оказания услуг и особенности его регионального развития. В статье 
предложен авторский четырехэтапный механизм развития ювелирных услуг, раскрыта его роль в интеграции 
процессов производства, торговли, логистики и предоставления услуг через цифровые платформы в единую 
систему.

Ключевые слова: рынок ювелирных услуг, маркетинг услуг, сервисная инфраструктура, цифровые платформы, 
маркетинговая стратегия, ювелирная промышленность, сфера услуг.

K I R I S H
So‘nggi yillarda O‘zbekistonda xizmatlar sohasini rivojlantirish, ayniqsa yuqori qo‘shimcha qiymatga ega 

bo‘lgan xizmat turlarini kengaytirish mamlakat iqtisodiy siyosatining ustuvor yo‘nalishlaridan biri sifatida belgilab 
berilmoqda. Zargarlik xizmatlari bozori ushbu jarayonda nafaqat aholining estetik va madaniy ehtiyojlarini 
qondiruvchi soha, balki bandlikni oshirish, kichik biznes va hunarmandchilikni rivojlantirish hamda eksport 
salohiyatini kengaytiruvchi muhim xizmatlar segmenti sifatida namoyon bo‘lmoqda. Shu bois zargarlik xizmatlari 
bozorini tizimli rivojlantirish, uning infratuzilmasini mustahkamlash va zamonaviy marketing yondashuvlarini 
joriy etish dolzarb masalaga aylanmoqda.

O‘zbekiston Respublikasi Prezidentining 2019-yil 18-maydagi “Oʻzbekiston Respublikasida zargarlik 
tarmogʻini jadal rivojlantirish chora-tadbirlari toʻgʻrisida”gi PF–5721-son Farmonida zargarlik sohasini 
rivojlantirish bilan bir qatorda, zargarlik xizmatlari ko‘rsatish tizimini takomillashtirish, xomashyoni qayta 
ishlashdan tortib tayyor mahsulot va xizmatlarni aholiga yetkazib berishgacha bo‘lgan zanjirni rivojlantirish 
vazifalari belgilangan [1]. Mazkur Farmonda zargarlik buyumlarini loyihalash, ta’mirlash, dizayn xizmatlari, 
servis va savdo bilan bog‘liq xizmatlar bozorini kengaytirish orqali sohaga bo‘lgan talabni oshirish muhim vazifa 
sifatida qayd etilgan.

Shuningdek, O‘zbekiston Respublikasi Prezidentining 2022-yil 28-yanvardagi “2022 — 
2026-yillarga moʻljallangan Yangi Oʻzbekistonning taraqqiyot strategiyasi toʻgʻrisida”gi PF–60-son 

 Farmonida xizmatlar sohasini, jumladan zargarlik va unga yondosh xizmatlarni rivojlantirish, kichik biznes 

subyektlarini qo‘llab-quvvatlash, aholiga ko‘rsatilayotgan xizmatlar sifatini oshirish hamda zamonaviy servis va 
marketing texnologiyalarini joriy etish ustuvor vazifalar qatoriga kiritilgan [2]. Ushbu strategik hujjatda xizmatlar 
bozorida raqobat muhitini kuchaytirish va hududlarda servis infratuzilmasini rivojlantirish alohida ahamiyat 
kasb etadi.

M A V Z U G A  O I D  A D A B I Y O T L A R  S H A R H I
O‘zbekistonda zargarlik xizmatlari bozorini rivojlantirish masalasi so‘nggi yillarda iqtisodiy rivojlanish, 

xizmatlar sohasi transformatsiyasi va kichik biznesni qo‘llab-quvvatlash bilan bog‘liq ilmiy tadqiqotlarda muhim 
yo‘nalish sifatida qaralmoqda. Ilmiy adabiyotlarda xizmatlar bozorining rivojlanishi, avvalo, aholining daromad 
darajasi, iste’mol madaniyati, servis sifati va marketing yondashuvlari bilan chambarchas bog‘liq.

Xalqaro tadqiqotlarda zargarlik xizmatlari bozori zargarlik sanoatining ajralmas qismi sifatida ko‘rib chiqilib, 
dizayn, servis, ta’mirlash, individual buyurtmalar va savdo bilan bog‘liq xizmatlar orqali qo‘shimcha qiymat 
yaratish imkoniyati yuqori baholanadi. Kotler va Kellerning marketingga oid fundamental tadqiqotlarida xizmatlar 
marketingi doirasida iste’molchiga yo‘naltirilganlik, xizmat sifati va brend ishonchini shakllantirish asosiy omillar 
sifatida ko‘rsatiladi [3]. Ushbu yondashuvlar zargarlik xizmatlari bozoriga ham to‘liq tatbiq etilishi mumkin.

Bir qator xorijiy tadqiqotlarda zargarlik xizmatlari bozorini rivojlantirishda raqamli texnologiyalarning 
ahamiyati alohida qayd etilgan. Deloitte va McKinsey hisobotlarida zargarlik sohasida onlayn buyurtmalar, 
individual dizayn platformalari, raqamli vitrina va ijtimoiy tarmoqlar orqali xizmatlarni targ‘ib qilish xizmatlar 
bozorining kengayishiga ijobiy ta’sir ko‘rsatayotgani ta’kidlanadi [4]. Bu holat xizmatlar bozorida marketing 
strategiyalarini raqamli muhitga moslashtirish zarurligini ko‘rsatadi.

O‘zbekiston Respublikasi Prezidentining Farmon va qarorlariga bag‘ishlangan ilmiy-tahliliy ishlarda 
zargarlik sohasini rivojlantirish, xizmatlar bozorini kengaytirish, servis infratuzilmasini yaxshilash hamda 
marketing faoliyatini takomillashtirish ustuvor vazifalar sifatida belgilanganligi qayd etiladi. Ushbu normativ-
huquqiy hujjatlar zargarlik xizmatlari bozorini rivojlantirish bo‘yicha ilmiy tadqiqotlar olib borish uchun muhim 
metodologik asos bo‘lib xizmat qiladi.

T A D Q I Q O T  M E T A D O L O G I YA S I
Mazkur tadqiqot O‘zbekistonda zargarlik xizmatlari bozorini rivojlantirish yo‘llarini aniqlash hamda ushbu 

sohada marketing va servis mexanizmlarini takomillashtirishga qaratilgan bo‘lib, unda asosan nazariy-tahliliy 
va konseptual yondashuvlar qo‘llanildi.

Tadqiqotning obyekti sifatida O‘zbekistonda zargarlik xizmatlari bozori tanlandi. Tadqiqotning predmeti 
esa zargarlik xizmatlari bozorining rivojlanish mexanizmlari, servis infratuzilmasi, marketing jarayonlari hamda 
raqamli platformalar orqali xizmatlar ko‘rsatish tizimini o‘z ichiga oladi.

Tadqiqot jarayonida ilmiy bilishning quyidagi usullaridan foydalanildi: tahlil va sintez, qiyosiy tahlil, mantiqiy 
umumlashtirish. Ushbu usullar orqali mavjud ilmiy qarashlar, normativ-huquqiy hujjatlar va bozor amaliyoti 
asosida xulosalar shakllantirildi.

T A H L I L  V A  N A T I J A L A R
O‘tkazilgan tahlillar O‘zbekistonda zargarlik xizmatlari bozori so‘nggi yillarda barqaror rivojlanish 

bosqichiga o‘tayotganini ko‘rsatadi. Aholi daromadlarining o‘sishi, iste’mol madaniyatining shakllanishi hamda 
milliy hunarmandchilik va zargarlik an’analariga bo‘lgan qiziqishning ortishi mazkur xizmatlar bozoriga bo‘lgan 
talabni kuchaytirmoqda. Shu bilan birga, davlat tomonidan ko‘rsatilayotgan institutsional qo‘llab-quvvatlash 
choralari zargarlik xizmatlari ko‘rsatish subyektlari faoliyatining faollashuviga ijobiy ta’sir ko‘rsatmoqda.

Tahlil natijalari shuni ko‘rsatadiki, O‘zbekistonda zargarlik xizmatlari bozori asosan quyidagi yo‘nalishlarda 
shakllanmoqda: zargarlik buyumlarini ta’mirlash va restavratsiya qilish, individual buyurtmalar asosida dizayn 
xizmatlari, nikoh va marosimlarga mo‘ljallangan zargarlik buyumlari tayyorlash, shuningdek, savdo bilan 
bog‘liq servis xizmatlari. Ayniqsa, individual buyurtmalar va dizayn xizmatlariga bo‘lgan talabning oshishi 
iste’molchilarning shaxsiylashtirilgan mahsulot va xizmatlarga bo‘lgan ehtiyojining kuchayib borayotganini 
ko‘rsatadi.

Bozor infratuzilmasi tahlili shuni ko‘rsatadiki, zargarlik xizmatlari asosan yirik shaharlarda va sanoat 
markazlarida jamlangan bo‘lib, hududlar kesimida rivojlanish darajasida sezilarli tafovutlar mavjud. Bu holat 
hududlarda servis infratuzilmasini rivojlantirish, kichik zargarlik ustaxonalari va hunarmandlarni qo‘llab-
quvvatlash orqali xizmatlar bozorini kengaytirish zarurligini ko‘rsatadi. Prezident farmon va qarorlarida 
belgilangan vazifalar aynan ushbu hududiy nomutanosibliklarni bartaraf etishga qaratilgani bilan ahamiyatlidir.

Marketing nuqtayi nazaridan olib borilgan tahlillar zargarlik xizmatlari bozorida an’anaviy savdo va servis 
shakllari ustunligini ko‘rsatadi. Biroq so‘nggi yillarda raqamli marketing vositalari, xususan ijtimoiy tarmoqlar va 

messenjerlar orqali buyurtma qabul qilish, onlayn kataloglar hamda vizual kontent asosidagi reklama xizmatlari 
jadal rivojlanmoqda. Bu holat xizmatlar bozorida marketing strategiyalarini raqamli muhitga moslashtirish 
zargarlik xizmatlari subyektlarining raqobatbardoshligini oshirishini tasdiqlaydi.

Narx siyosati tahlili shuni ko‘rsatadiki, zargarlik xizmatlari bozorida narxlar asosan xizmatning murakkabligi, 
ishlatiladigan qimmatbaho materiallar va ustaning malaka darajasiga bog‘liq holda shakllanadi. Premium 
segmentda individual dizayn va yuqori sifatli servis ustuvor bo‘lsa, ommaviy segmentda xizmatlar narxining 
moslashuvchanligi iste’molchilarni jalb etuvchi asosiy omil bo‘lib xizmat qilmoqda. Shu jihatdan, xizmatlar 
bozorida differensiyalashgan narx strategiyalarini qo‘llash muhim ahamiyat kasb etadi.

M.V. Komashyenko va T.V. Mazankovalar zargarlik do‘konlari faoliyatini rivojlantirish strategiyalari bilan 
shug‘ullangan bo‘lib, zargarlik do‘konlari faoliyati bo‘yicha tanlangan strategiyalarning optimal variantlarini 
ishlab chiqdilar. Unga ko‘ra, zargarlik do‘konlari savdosiga qarab, shahar markazida yoki markazlardan uzoq-
yaqinligiga bog‘liq holda zargarlik do‘konlari faoliyatiga baho berish taklif etildi (1-rasm) [6].

1-rasm. Zargarlik xizmatlarini toʻrt bosqichli rivojlanish mexanizmi1

Shu bilan birga, bizning taklifimizga ko‘ra, zargarlik sanoati faoliyatini tahlil qilishga xizmat qiluvchi 
uch bosqichli emas, balki to‘rt bosqichli mexanizmini taklif etmoqdamiz. SRM – yetkazib beruvchilar bilan 

1	  Muallif ishlanmasi

munosabatlar, CRM – mijozlar bilan munosabatlar, DRP – rejalashtirish va tarqatishdagi resurslar bo‘linishi, 
ECR – xaridor savollariga samarali reaksiya berish. Bundan tashqari, zargarlik xizmatlari savdosini tashkil 
etishda, birinchi navbatda, ularni savdosi qamrab olingan hududlarga qarab ajratish maqsadga muvofiq deb 
hisoblaymiz. Unga ko‘ra, mahalliy, mintaqaviy, milliy va xalqaro darajalarga ajratish taklif etiladi.

Ushbu rasmda zargarlik xizmatlarini rivojlantirishning to‘rt bosqichli mexanizmi aks ettirilgan bo‘lib, ushbu 
model zargarlik mahsulotlarini ishlab chiqarishdan tortib, ularni raqamli platformalar orqali iste’molchiga 
yetkazib berishgacha bo‘lgan jarayonni kompleks tarzda ifodalaydi. Mazkur mexanizm zargarlik xizmatlari 
bozorini tizimli rivojlantirishga qaratilgan bo‘lib, ishlab chiqarish, savdo, logistika va raqamli xizmatlar o‘rtasidagi 
uzviy bog‘liqlikni ochib beradi.

Birinchi bosqichda zargarlik mahsulotlarini ishlab chiqarish jarayoni amalga oshiriladi. Ushbu bosqichda 
ommaviy ishlab chiqarish va individual buyurtmalar asosida mahsulot tayyorlash yo‘nalishlari ajratib ko‘rsatilgan. 
Bu yondashuv zargarlik xizmatlari bozorida iste’molchilarning turli ehtiyojlarini qondirish, shuningdek, 
shaxsiylashtirilgan xizmatlar ulushini oshirish imkonini beradi. Aynan birinchi bosqich zargarlik xizmatlarining 
sifatini va bozor jozibadorligini belgilovchi asosiy omil hisoblanadi.

Ikkinchi bosqich zargarlik mahsulotlarining ulgurji va chakana savdosi bilan bog‘liq bo‘lib, unda 
mahsulotlarning mahalliy, mintaqaviy, milliy va xalqaro bozorlarga chiqarilishi ko‘zda tutilgan. Ushbu bosqich 
zargarlik xizmatlari bozorining geografik kengayishini ta’minlab, savdo infratuzilmasini rivojlantirish va marketing 
kanallarini diversifikatsiya qilish orqali xizmatlar hajmini oshirishga xizmat qiladi.

Uchinchi bosqich zargarlik mahsulotlarini yetkazish va saqlash jarayonlarini qamrab oladi. Bu bosqichda 
marketing-logistika jarayonlari, marketing kanallari ishtirokchilarini taqsimlash, shuningdek, zamonaviy 
boshqaruv tizimlari — SRM, CRM, DRP va ECR kabi mexanizmlarni joriy etish orqali xizmatlar samaradorligini 
oshirish nazarda tutiladi. Mazkur bosqich zargarlik xizmatlari sifatini ta’minlash va iste’molchilar bilan barqaror 
munosabatlarni shakllantirishda muhim ahamiyat kasb etadi.

To‘rtinchi bosqich zargarlik mahsulotlari xizmatlarini raqamli platformalar orqali tashkil etishga qaratilgan 
bo‘lib, unda ijtimoiy tarmoqlar, turli onlayn platformalar hamda ommaviy axborot vositalari orqali zargarlik 
xizmatlarini ko‘rsatish mexanizmlari aks ettirilgan. Ushbu bosqich zargarlik xizmatlari bozorini raqamli 
iqtisodiyot sharoitlariga moslashtirish, xizmatlar qamrovini kengaytirish va marketing samaradorligini oshirish 
imkonini beradi.

X U L O S A  V A  T A K L I F L A R
O‘tkazilgan tadqiqot natijalari O‘zbekistonda zargarlik xizmatlari bozori xizmatlar sohasi tarkibida yuqori 

qo‘shimcha qiymatga ega, bandlikni oshirish va kichik biznesni rivojlantirishda muhim ahamiyat kasb etuvchi 
segment ekanligini ko‘rsatdi. Aholi daromadlarining o‘sishi, milliy zargarlik va hunarmandchilik an’analariga 
bo‘lgan qiziqishning kuchayishi hamda davlat tomonidan ko‘rsatilayotgan institutsional qo‘llab-quvvatlash 
choralari mazkur bozorni rivojlantirish uchun qulay shart-sharoitlarni yaratmoqda.

Maqolada taklif etilgan zargarlik xizmatlarini rivojlantirishning to‘rt bosqichli mexanizmi mavjud uch 
bosqichli yondashuvlardan farqli ravishda, ishlab chiqarish, savdo, logistika va raqamli platformalar orqali 
xizmatlar ko‘rsatish jarayonlarini yagona tizimda mujassamlashtiradi. Tadqiqot natijalari shuni ko‘rsatadiki, 
zargarlik xizmatlari bozorini rivojlantirishda marketing faoliyatini takomillashtirish, servis sifati va narx siyosatini 
differensiyalash, raqamli marketing vositalari va onlayn platformalardan faol foydalanish muhim ahamiyat kasb 
etadi. Ayniqsa, ijtimoiy tarmoqlar, onlayn kataloglar va individual buyurtmalarni qabul qilish tizimlarini joriy 
etish xizmatlar bozorining qamrovini kengaytirish va iste’molchilar bilan barqaror munosabatlarni shakllantirish 
imkonini beradi.

